ՀԻՄՆԱՎՈՐՈՒՄ
Հայաստանի Հանրապետության կառավարության և Ռուսաստանի Դաշնության կառավարության միջև խաղաղ նպատակներով տիեզերական տարածության հետազոտման և օգտագործման ոլորտում համագործակցության մասին համաձայնագրի ստորագրման

Հայաստանի Հանրապետության կառավարության և Ռուսաստանի Դաշնության կառավարության միջև խաղաղ նպատակներով տիեզերական տարածության հետազոտման և օգտագործման ոլորտում համագործակցության մասին համաձայնագրի նպատակն է հանդիսանում խաղաղ նպատակներով տիեզերական տարածության հետազոտման և օգտագործման և տիեզերական տեխնիկայի և տեխնոլոգիաների զարգացման և կիրառման ոլորտներում փոխշահավետ համագործակցության ամրապնդումը, ինչպես նաև այդ նպատակներով պատշաճ կազմակերպչական-իրավական հիմքի ստեղծումը:

Համաձայնագրով կողմերը սահմանում են համագործակցության շրջանակները, որոնցից են տիեզերական գիտության և տեխնիկայի զարգացումը, տիեզերական տարածության հետազոտման և օգտագործման և տիեզերական տեխնիկայի և տեխնոլոգիաների կիրառումը, տիեզերական ոլորտում համատեղ գիտական, արդյունաբերական և տնտեսական գործունեության, ինչպես նաև աշխատանքային գործընկերության հեռանկարային ձևերի սահմանումը:

Հայաստանի Հանրապետության տիեզերական ծրագրի մեկնարկը, ինչպես նաև Հայաստանի Հանրապետության կապի և հեռուստահեռարձակման տիեզերական ապարատի ստեղծման և գեոստացիոնար կապի արբանյակային 71.4Е ուղեծրային դիրքում տեղադրման գործընթացի կարևորությունը` ՀՀ տրանսպորտի և կապի նախարարությունը մեծ կարևորություն է տալիս տիեզերական բնագավառում Ռուսաստանի Դաշնության հետ սերտ համագործակցությունը:

Հաշվի առնելով վերոգրյալը` Հայաստանի Հանրապետության կառավարության և Ռուսաստանի Դաշնության կառավարության միջև խաղաղ նպատակներով տիեզերական տարածության հետազոտման և օգտագործման ոլորտում համագործակցության մասին համաձայնագրի ստորագրումը գտնում ենք նպատակահարմար:

ՀՀ տրանսպորտի և կապի նախարարություն

